
དཔེདཔེ་་ཀློགཀློག་་གིགི་་ལྷལྷ་་སས་་
མཉམམཉམ་་དུདུ་་གཏོདགཏོད།།

ལྷ་ས་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་4ཚེས་29ཉིན།
ཁྲེང་ཀོན་ཆུས་གད་སྙིཊ་རིཊ་དབྱེའི་གཞུང་དོན་ཁང་
གི་ལས་དོན་མི་སྣ་ལྷ་ས་གྲོང་ཁྱེར་ཅང་སུའུ་ཚོད་ལྟའི་
བུ་བཅོལ་ཁང་དུ་བསྐྱོད་ནས་གད་སྙིཊ་རིགས་དབྱེའི་
ཤེས་བྱ་དྲིལ་བསྒྲགས་བྱེད་པའི་བྱེད་སྒོ་སྤེལ་བ་རེད།

བྱེད་སྒོ་སྤེལ་ཡུལ་དུ་ལས་དོན་མི་སྣས་གད་སྙིཊ་
རིགས་དབྱེའི་དྲིལ་བསྒྲགས་སྒྲོམ་སྟེགས་བཙུགས་པ་
དང་། གད་སྙིགས་རིགས་དབྱེའི་སྙིགས་སྣོད་བཞི་
བཙུགས་པ། བྱིས་པ་ཚོར་ལག་རྟགས་དང་གད་
སྙིགས་རིགས་དབྱེའི་དྲིལ་བསྒྲགས་ལག་དེབ་སྤྲད་པ་
སོགས་བྱས་པར་མ་ཟད། དྲི་བར་ལན་འདེབས་པའི་
ཐབས་ལམ་སྤྱད་ནས་ལན་འདེབས་མཁན་ལ་ཡིག་
ཆས་སྤྲད་དེ། སྤྲོ་སྣང་གྱི་ཁྲོད་དུ་གད་སྙིགས་རིགས་
དབྱེར་སློབ་སྦྱོང་བྱེད་པའི་རྣམ་པ་བཟང་པོ་ཞིག་
གཏོད་ཅིང་། གད་སྙིགས་རིགས་དབྱེའི་འདུ་ཤེས་ཕྲུ་
གུ་ཚང་མའི་བློ་རུ་འཇགས་ཐུབ་པར་བྱས་པ་རེད།

ལྷ་ས་གྲོང་ཁྱེར་ཅང་སུའུ་ཚོད་ལྟའི་བུ་བཅོལ་
ཁང་གི་དགེ་རྒན་ཀྲང་ཧའེ་ཅོན་གྱིས་དེ་རིང་ཁྲེང་ཀོན་
ཆུས་གད་སྙིགས་རིགས་དབྱེའི་གཞུང་དོན་ཁང་གི་
ལས་དོན་མི་སྣས་ང་ཚོའི་སློབ་གྲྭར་བྱེད་སྒོ་སྤེལ་
སོང་། ང་ཚོས་ཀྱང་ཁོར་ཡུག་སྲུང་སྐྱོང་གི་གལ་ཆེའི་

རང་བཞིན་སྔར་བས་ཤེས་བྱུང་ལ། དགེ་རྒན་ཞིག་
ཡིན་པའི་ངོས་ནས་ངས་མ་འོངས་པར་རང་ཉིད་ནས་
འགོ་བརྩམས་ཏེ་ཁོར་ཡུག་ལ་སྲུང་སྐྱོང་བྱེད་དགོས་
ལུགས་བྱིས་པ་ཚོར་སློབ་སྟོན་བྱ་རྒྱུ་ཡིན་ཞེས་བཤད།

ལས་དོན་མི་སྣས་ད་དུང་ཡུལ་དངོས་སུ་བྱིས་པ་
རྣམས་ལ་གད་སྙིགས་སྣ་ཚོགས་དབྱེ་བ་འབྱེད་དུ་
བཅུག་པ་དང་། འཚོ་བའི་གད་སྙིགས“རིགས་
བཞི”ངོས་འཛིན་བྱེད་དུ་བཅུག་ཅིང་། ཁ་དོག་མི་
འདྲ་བའི་སྙིགས་སྣོད་དབྱེ་བ་འབྱེད་དུ་བཅུག་ནས་
གད་སྙིགས་རིགས་དབྱེ་ཡང་དག་བྱ་རྒྱུར་སློབ་སྟོན་
བྱས་པ་རེད།

ཁྲེང་ཀོན་ཆུས་གད་སྙིགས་རིགས་དབྱེའི་གཞུང་
དོན་ཁང་གི་ལས་དོན་མི་སྣ་བསམ་གཏན་སྒྲོལ་མས་
ཕྱིས་འབྱུང་ང་ཚོས་སློབ་གྲྭ་དང་སྡེ་ཁུལ་སོགས་སུ་དྲིལ་
བསྒྲགས་བྱེད་སྒོ་སྤེལ་ཏེ། གད་སྙིགས་རིགས་དབྱེའི་
དྲིལ་བསྒྲགས་སློབ་གསོ་མུ་མཐུད་ལེགས་སུ་གཏོང་རྒྱུ་
དང་། སྤྲོ་སྣང་ལྡན་པའི་བྱེད་སྒོ་སྣ་ཚོགས་གསར་
གཏོད་བྱས་ཏེ། ཁོར་ཡུག་སྲུང་སྐྱོང་དང་ཐཱན་ཉུང་
འཚོ་བའི་ལྟ་བ་ལག་ལེན་དུ་བསྟར་རྒྱུར་ཁྲིད་སྟོན་བྱས་
ནས་གད་སྙིགས་རིགས་དབྱེ་དེ་དར་སྲོལ་བཟང་པོ་
ཞིག་ཏུ་འགྱུར་བར་བྱ་རྒྱུ་ཡིན་ཞེས་བཤད།

（ཨོ་རྒྱན་ཚེ་རིང་གིས་སྒྱུར་ཞུས་བྱས）

ཁྲེང་ཀོན་ཆུས་ཀྱིས་བུ་བཅོལ་ཁང་དུ་གད་སྙིགས་
རིགས་དབྱེའི་ཤེས་བྱ་དྲིལ་བསྒྲགས་བྱས་པ།

ཟླ་4ཚེས་28ཉིན། མལ་གྲོ་གུང་དཀར་རྫོང་
བཀྲ་ཤིས་སྒང་ཤང་གིས་ཁོར་ཡུག་འཕྲོད་བསྟེན་གི་གློག་
སྒུལ་འཁོར་གསུམ་སྦག་སྦག་སྤྲོད་པའི་མཛད་སྒོ་སྤེལ་
ཏེ། ཤང་དེའི་གྲོང་ཚོ་བདུན་གྱི་ཁོར་ཡུག་འཕྲོད་
བསྟེན་བཟོ་པ་ཚོར་གློག་སྒུལ་འཁོར་གསུམ་སྦག་སྦག་
གསར་རྐྱང་9སྤྲད་པ་རེད། ལས་དོན་མི་སྣས་ངོ་སྤྲོད་
བྱས་པར་གཞིགས་ན། གློག་སྒུལ་འཁོར་གསུམ་སྦག་
སྦག་དེ་མ་སྤྲད་གོང་ཁོར་ཡུག་གཙང་སྦྲའི་བཟོ་པར་སྦག་
སྦག་གཏོང་སྟངས་བསླབས་ཤིང་། སླད་ཕྱིན་གྱི་ལས་
ཀའི་ཁྲོད་དུ་ཁོར་ཡུག་གཙང་སྦྲའི་བཟོ་པའི་ལས་ཕྱོད་ཆེ་
རུ་ཕྱིན་ནས་གྲོང་ཁྱེར་དང་གྲོང་གསེབ་ཀྱི་ཁོར་ཡུག་
ཕྱོགས་བསྡུས་བཅོས་སྒྲིག་ཆེན་མོར་སྐུལ་འདེད་སྔར་
བས་གཏོང་ཐུབ་རྒྱུ་རེད། པར་འདི་ནི་ཁོར་ཡུག་
གཙང་སྦྲའི་བཟོ་པ་གློག་སྒུལ་འཁོར་གསུམ་སྦག་སྦག་
གསར་རྐྱང་ལ་བསྡད་ནས་ལས་གནས་སུ་སྐྱོད་བཞིན་
པའི་རྣམ་པ་ཡིན།

（ཨོ་རྒྱན་ཚེ་རིང་གིས་སྒྱུར་ཞུས་བྱས）

“འཁོར་ཆུང་སྔོན་མོ”ཡིས་གྲོང་གསེབ་མཛེས་སུ་གཏོང་བར་རོགས་རམ་བྱེད།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་4ཚེས་29ཉིན།
གསར་འགོད་པས་གྲོང་ཁྱེར་གནམ་གཤིས་ལས་ཁུངས་
ནས་ཤེས་རྟོཊ་བྱས་པར་གཞིགས་ན། གཟའ་འཁོར་
གོང་མར་གྲོང་ཁྱེར་གྱི་ས་གནས་ཁག་མང་ཆེ་བར་སྤྲིན་
པ་མང་པོ་འཁོར་བའི་གནམ་གཤིས་གཙོ་བོར་བསྟན་
ཡོད། བྱང་རྒྱུད་དང་ཤར་རྒྱུད་ཁུལ་དུ་ཆར་པ་
འབབ་པའི་གནམ་གཤིས་ཅུང་མང་པོ་བསྟན་ཡོད་
ལ། ཤང་དང་གྲོང་རྡལ་ཁག་གཅིག་ལ་ཆར་ཤུགས་
ཆེན་པོ་བབས་ཡོད། གཟའ་འཁོར་རེའི་ཆར་པ་
འབབ་ཚད་དེ་ལོ་རེའི་དུས་མཚུངས་དང་བསྡུར་ན་
འདམ་གཞུང་རྫོང་དུ་མང་ཙམ་ཡོད་པ་དང་དེ་བྱིངས་
ས་གནས་ཁག་ཏུ་ཅུང་ཉུང་ཙམ་ཡོད། དེ་བཞིན་
གཟའ་འཁོར་རེའི་ཆ་སྙོམས་དྲོད་ཚད་དེ་ལོ་རེའི་དུས་
མཚུངས་དང་བསྡུར་ན་ལྷ་ས་དང་སྙེ་མོ་རྫོང་དུ་ཅུང་
མཐོ་བ་དང་དེ་བྱིངས་རྒྱུན་ལྡན་ལྟར་རེད།

སྔོན་དཔག་ལྟར་ན། གཟའ་འཁོར་འདིར་
རང་གྲོང་དུ་ཁ་ཆར་འབབ་པའི་གནམ་གཤིས་ཅུང་
མང་པོ་བསྟན་རྒྱུ་ཡིན་ཞིང་། ས་གནས་ཁག་གཅིག་
ཏུ་ཆར་ཤུགས་དང་གངས་ཤུགས་ཅུང་ཆེ་ཙམ་ཡོད།
གཟའ་འཁོར་འདིའི་ནང་དྲོད་ཚད་འཕར་ཆག་ཆེན་
པོ་ཡོད་པ་དང་། དུས་དཀྱིལ་དང་དུས་མཇུག་ཏུ་ས་
གནས་ཁག་ཏུ་དྲོད་ཚད་ཧྲེ་ཧྲི་ཏུའུ་3ནས་5བར་ཆག་
རྒྱུ་རེད། ཡར་ཀླུང་གཙང་པོའི་རྒྱུགས་ཁུལ་དུ་རླུང་
བུ་རིམ་པ་4ནས་5བར་ལྡང་རྒྱུ་ཡིན་པ་དང་། ས་
བབ་མཐོ་བའི་ས་ཁུལ་ཁག་ཏུ་རླུང་བུ་རིམ་པ་7ཡས་
མས་ལྡང་རྒྱུ་རེད། ཞིབ་ཕྲའི་གནམ་གཤིས་བསྟན་
སྟངས་གཙོ་བོ་ནི། གཟའ་ཟླ་བ་ནས་གཟའ་མིག་

དམར་བར། ས་གནས་ཁག་ཏུ་སྤྲིན་པ་མང་པོ་
འཁོར་བའི་གནམ་གཤིས་གཙོ་བོར་བསྟན་རྒྱུ་ཡིན་པ་
དང་། བྱང་རྒྱུད་དང་ཤར་རྒྱུད་ཁུལ་དུ་གངས་དང་
གངས་མ་ཆར་འབབ་རྒྱུ་ཡིན་པ་དང་། གཟའ་ལྷག་
པ་ནས་གཟའ་པ་སངས་བར། རང་གྲོང་གི་ས་ཆ་
མང་ཆེ་བར་སྤྲིན་པ་མང་པོ་འཁོར་ནས་རིམ་གྱིས་
གནམ་འཐིབས་ཏེ་ཆར་པ་སིམ་སིམ（གངས）མམ་
ཡང་ན་གངས་མ་ཆར་འབབ་རྒྱུ་ཡིན་པ་དང་། ས་ཆ་
ཁ་ཤས་སུ་ཆར་པ་འབྲིང་བ（གངས）འམ་ཡང་ན་
གངས་མ་ཆར་འབབ་རྒྱུ་ཡིན་པ། གཟའ་སྤེན་པའི་
ནས་གཟའ་ཉི་མའི་བར། ས་གནས་ཁག་ཏུ་སྤྲིན་པ་
མང་པོ་འཁོར་ནས་ཆར་པ（གངས）འམ་ཡང་ན་
གངས་མ་ཆར་འབབ་རྒྱུ་ཡིན་པ་དང་། བྱང་རྒྱུད་ཀྱི་
ཤང་དང་གྲོང་རྡལ་ཁག་གཅིག་ཏུ་ཁ་བ་ཆུང་བ་ནས་
འབྲིང་བར་འབབ་རྒྱུ་རེད། གྲོང་ཁྱེར་གནམ་གཤིས་
བརྟག་དཔྱད་ལས་ཁུངས་ནས་གཟའ་འཁོར་འདིར་
རང་གྲོང་དུ་ཁ་ཆར་གྱི་གནམ་གཤིས་ཅུང་མང་པོ་
བསྟན་རྒྱུ་ཡིན་པ་དང་། ཤར་རྒྱུད་དང་བྱང་རྒྱུད་ཀྱི་
ས་གནས་ཁག་གཅིག་ཏུ་ཆར་ཤུཊ་དང་གངས་ཤུགས་
ཅུང་ཆེ་བས་འགྲོ་ལམ་འགྲིམ་འགྲུལ་བདེ་འཇགས་ཀྱི་
དོ་དམ་ལས་དོན་ལ་ཤུགས་སྣོན་རྒྱག་དགོས་པ་
དང་། ཡར་ཀླུང་གཙང་པོའི་རྒྱུགས་ཁུལ་དུ་དྲག་
ཆར་རླུང་འཚུབ་དང་ཁ་ཆར་བུ་ཡུག་ལྡང་ཉེན་ཆེ་བས་
དོགས་ཟོན་ཡག་པོ་བྱེད་དགོས་ལ། གཟའ་འཁོར་
འདིའི་ནང་དྲོད་ཚད་འཕར་ཆག་ཆེ་བས། དུས་ཐོག་
ཏུ་དྲོ་ཇུས་ཡག་པོ་བྱེད་དགོས་པའི་དྲན་སྐུལ་ཞུས་ཡོད་
པ་རེད།

（བྱམས་པ་ཚེ་རིང་གིས་སྒྱུར་ཞུས་བྱས）

གཟའ་འཁོར་འདིར་རང་གྲོང་དུ་ཁ་ཆར་འབབ་པའི་
གནམ་གཤིས་བསྟན་རྒྱུ་ཡིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་4ཚེས་28ཉིན།
གྲོང་ཨུད་དྲིལ་བསྒྲགས་པུས་གྲོང་ཁྱེར་རིག་གནས་
ཅུས་དང་། གྲོང་ཁྱེར་དཔེ་མཛོད་ཁང་། གྲོང་
ཁྱེར་རིག་གནས་ཁྲོམ་ར་ཕྱོགས་བསྡུས་སྲིད་འཛིན་
ཁྲིམས་འཛིན་རུ་ཁག གྲོང་ཁྱེར་ཁོངས་གཏོགས་ཀྱི་
དངོས་ཚན་དཔེ་ཁང་ཁག་དང་མཉམ་འབྲེལ་ཐོག
“དམངས་ཡོངས་ཀྱི་དཔེ་ཀློག་དར་སྤེལ་བཏང་སྟེ
‘དཔེ་ཀློག་གི་ལྷ་ས’འཛུགས་སྐྱོང་བྱ་རྒྱུའི”བྱེད་སྒོ་
རབ་དང་རིམ་པ་སྤེལ་བ་རེད།

བྱེད་སྒོ་སྤེལ་ཡུལ་དུ་དབྱངས་བཞི་དཔེ་དེབ་
ཁང་དང་། ནོར་ནོར་བྱིས་པའི་དཔེ་ཚོང་ཁང་།
རླུང་རྟའི་དཔེ་དེབ་གྲོང་སོགས་དངོས་ཚན་དཔེ་ཁང་
མང་པོའི་འཐུས་མིས་མིག་སྔའི་དངོས་ཚན་དཔེ་ཁང་
ལ་འཕྲད་པའི་འགྲན་སློང་གསར་པ་དང་འཕེལ་རྒྱས་
ཀྱི་ཐབས་ལམ་གསར་པའི་ཐད་སྤེལ་རེས་གཏིང་ཟབ་
བྱས་པ་དང་། སྤྱི་ཚོགས་ཀྱི་ཕན་འབྲས་ལ་ཤུགས་
སྣོན་བརྒྱབ་ནས་སྤྱི་པའི་རིག་གནས་ཞབས་ཞུའི་
འཛུགས་སྐྲུན་ནང་ཧུར་ཐག་ཞུགས་རྒྱུའི་ཐད་ཐུན་
མོང་ཐོག་གྲོས་བསྡུར་བྱས་པ ་རེད། དེ་རྗེས་
དམངས་ཡོངས་ཀྱི་དཔེ་ཀློག་ཚོགས་ཆེན་སྐབས་གསུམ་
པའི་དགོངས་དོན་བརྒྱུད་བསྒྲགས་བྱས་ནས་དབྱངས་
བཞི་དཔེ་དེབ་ཁང་ལ“དམངས་ཡོངས་ཀྱི་དཔེ་ཀློག་
ཚོགས་ཆེན་སྐབས་གསུམ་པའི་ལོ་འཁོར་གྱི་དཔེ་ཚོང་
ཁང་ཡག་ཤོས”ཞེས་པའི་མཚན་སྙན་ཐོབ་པའི་ཁྱབ་
བསྒྲགས་བྱས་པ་རེད།

ནོར་ནོར་བྱིས་པའི་དཔེ་ཚོང་ཁང་གི་འགན་

འཁུར་བ་དཀོན་མཆོག་སྒྲོལ་མས་ད་ཐེངས་ཀྱི་བྱེད་
སྒོར་གྲུབ་འབྲས་ཟབ་མོ་ཐོབ་པ་དང་མྱོང་ཚོར་ཟབ་མོ་
བྱུང་བས་ལས་རིགས་གཅིག་པ་དང་སྤེལ་རེས་གཏིང་
ཟབ་བྱས་ནས་གཉེར་སྐྱོང་གི་ཉམས་མྱོང་རྩ་ཆེན་ཤེས་
བྱུང་། ང་ཚོས་སྟེགས་བུ་དེའི་ཐོག་ནས་ལས་རིགས་
གཅིག་པ་དེ་བས་མང་བ་ངོ་ཤེས་པར་བྱས་ཏེ་ཐུན་
མོང་ཐོག་བྱེད་སྒོ་དེ་རིགས་སྤེལ་ནས“དཔེ་ཀློག་གི་ལྷ་
ས”བསྐྲུན་རྒྱུའི་རེ་སྒུག་བྱེད་ཀྱི་ཡོད་ཅེས་བཤད།

དབྱངས་བཞི་དཔེ་དེབ་ཁང་གི་འགན་འཁུར་
བ་བསོད་ནམས་གཡང་འཕེལ་གྱིས་ང་ཚོའི་དཔེ་དེབ་
ཁང་ལ་དམངས་ཡོངས་ཀྱི་དཔེ་ཀློག་ཚོགས་ཆེན་
སྐབས་གསུམ་པའི་ལོ་འཁོར་གྱི་དཔེ་དེབ་ཚོང་ཁང་
ཡག་ཤོས་ཀྱི་མཚན་སྙན་ཐོབ་པ་དེ་ནི་ང་ཚོས་ལོ་
བཞིའི་རིང་གི་ཐོག་མའི་བསམ་འདུན་བརྟན་སྲུང་
བྱས་པར་ཁས་ལེན་བྱས་པ་ཞིག་ཡིན་ལ་གོང་རིམ་དང་
ལས་རིགས་གཅིག་པའི་རྒྱབ་སྐྱོར་དང་རོགས་རམ་གྱི་
མཚོན་ཚུལ་ཞིག་ཀྱང་ཡིན། བྱ་དགའ་དེ་དབྱངས་
བཞི་དཔེ་དེབ་ཁང་ལ་གཏོགས་པར་མ་ཟད། ལྷ་
སའི་དངོས་གཞིའི་དཔེ་དེབ་ཚོང་ཁང་གི་ཐུན་མོང་གི་
གཟི་བརྗིད་ཀྱང་ཡིན། སླད་ཕྱིན་ང་ཚོས་མུ་མཐུད་
གསར་གཏོད་དང་སྤྱི་ཚོགས་ཀྱི་ཕན་འབྲས་ལ་སྣང་
ཆེན་བྱས་ནས“དཔེ་ཀློག་གི་ལྷ་ས”འཛུགས་སྐྱོང་བྱེད་
པར་སྟོབས་ཤུགས་ལེགས་སྐྱེས་སུ་འབུལ་རྒྱུ་ཡིན་ཞེས་
བཤད། དེ་རྗེས་གྲོང་ཁྱེར་རིག་གནས་ཅུས་ཀྱི་
འབྲེལ་ཡོད་འགན་འཁུར་བས་སྤྱི་པའི་དཔེ་མཛོད་
ཁང་དང་དངོས་གཞིའི་དཔེ་ཁང་གིས་མཉམ་ལས་ལ་
ཤུགས་སྣོན་བརྒྱབ་སྟེ་སྤྱི་པའི་དཔེ་ཀློག་ཐོན་ཁུངས་
འཛུགས་སྐྱོང་ལ་ཐུན་མོང་ཐོག་སྐུལ་འདེད་གཏོང་
དགོས་པ་དང་། དངོས་གཞིའི་དཔེ་ཁང་གིས་དུས་
རབས་གསར་པའི་རྒྱབ་ལྗོངས་འོག་གསར་གཏོད་ཀྱི་
སྙིང་སྟོབས་རྒྱུན་འཁྱོངས་དང་ཞབས་ཞུའི་སྤུས་ཚད་
རྒྱུན་ཆད་མེད་པར་མཐོ་རུ་གཏོང་བ་དང་། གྲོང་

མིར་སྔར་ལས་སྣ་མང་ཕུན་སུམ་ཚོགས་པའི་རིག་
གནས་བྱེད་སྒོ་དང་སྔར་ལས་སྤུས་ཚད་མཐོ་བའི་རིག་
གནས་ཞབས་ཞུ་མཁོ་འདོན་བྱ་རྒྱུའི་རེ་བ་ཡོད་ཅེས་
ནན་བཤད་བྱས་པ་རེད།

བྱེད་སྒོའི་ཁྲོད“དཔེ་ཀློག་གི་ལྷ་ས། ཁྱེད་
ཀྱིས་དཔེ་ཀློག་བྱས་ན་ངས་འཇལ་རྩིས་རྒྱག”ཅེས་
པའི་དཔེ་དེབ་ཉོ་སྒྲུབ་འཛིན་ཤོག་1000སྤྲད་པ་དང་
རེར་སྒོར་50གནས་ཀྱི་ཡོད་པ་དང་དངོས་ཚན་དཔེ་
དེབ་ཁང་ཁག་ནས་ཐེངས་གཅིག་ལ་སྒོར་100ཟིན་ཚེ་
བེད་སྤྱོད་ཆོག་གི་ཡོད་པ་དང་བྱ་སྤྱོད་དངོས་ཀྱི་ཐོག་
ནས་དངོས་ཚན་དཔེ་ཁང་འཕེལ་རྒྱས་ལ་རྒྱབ་སྐྱོར་
བྱེད་ཀྱི་ཡོད་པ་རེད། གཞན་ཡང་རིག་གནས་ཁྲོམ་
རའི་བདེ་འཇགས་ལ་འགན་ལེན་བྱ་ཆེད། གྲོང་
ཁྱེར་རིག་གནས་ཁྲོམ་རའི་ཕྱོགས་བསྡུས་སྲིད་འཛིན་
ཁྲིམས་འཛིན་རུ་ཁག་དང་དམངས་གཉེར་དཔེ་ཁང་
དབར་བདེ་འཇགས་འགན་འཁྲིའི་ཡི་གེ་བཞག་ནས་
རིག་གནས་ཁྲོམ་རའི་བདེ་འཇགས་སྲུང་སྐྱོང་ཁྲོད་ཀྱི་
ཕྱོགས་གཉིས་པོའི་འགན་འཁྲི་དང་འོས་འགན་ཁ་
གསལ་བཟོས་ཡོད་པ་རེད།

གྲོང་ཨུད་དྲིལ་བསྒྲགས་པུའུ་དཔེ་སྐྲུན་ཁོའོ་ཡི་
ཁོའོ་ཀྲང་ཉི་མ་ཕན་ཐོགས་ཀྱིས་དེ་རིང་དངོས་ཚན་
དཔེ་ཁང་ཁག་གི་འཐུས་མིས་གཉེར་སྐྱོང་ཉམས་མྱོང་
མཉམ་སྤྱོད་བྱས་པ་དང་དཔེ་མཛོད་ཁང་གི་སྤྱི་པའི་
རིག་གནས་ཞབས་ཞུ་ཁོའོ་ཡིས་ལས་ཀའི་གྲོས་འགོ་
བཏོན་པ་དང་། གྲོང་ཁྱེར་གསར་འགྱུར་དཔེ་སྐྲུན་
ཅུས་ཀྱིས་རོཊ་སྐྱོར་སྲིད་ཇུས་ཁྱབ་བསྒྲགས་བྱས་ནས་
སྤྱི་པའི་རིག་གནས་ཞབས་ཞུའི་འཛུགས་སྐྱོང་ནང་
ཧུར་ཐག་ཞུཊ་ཏེ་མང་ཚོཊ་ཀྱི་བསམ་པའི་རིག་གནས་
འཚོ་བ་ཕུན་སུམ་ཚོགས་སུ་བཏང་བ་དང་སྤྱི་པའི་རིག་
གནས་ཞབས་ཞུ་སྤུས་ཚད་མཐོ་བའི་ངང་འཕེལ་རྒྱས་
འགྲོ་རྒྱུར་སྐུལ་འདེད་བཏང་ཡོད་ཅེས་བཤད།

（པ་ཚེས་སྒྱུར་ཞུས་བྱས）

གྲོང་ཨུད་དྲིལ་བསྒྲགས་པུས“དམངས་ཡོངས་ཀྱི་དཔེ་ཀློག་དར་སྤེལ་བཏང་སྟེ
‘དཔེ་ཀློག་གི་ལྷ་ས’འཛུགས་སྐྱོང་བྱ་རྒྱུའི”བྱེད་སྒོ་རབ་དང་རིམ་པ་སྤེལ་བ།

（པར་ངོས་དང་པོར་མཐུད）ལག་རྩལ་འདི་དག་
གིས་སླད་ཕྱིན་ང་ཚོའི་ལས་ཞུགས་ལ་ཕན་ཐོགས་ཆེན་
པོ་ཐོབ་སྲིད་ཅེས་བཤད།

པདྨ་ནོར་འཛིན་ནི་2017ལོར་བཙུགས་པ་
དང་། ཀུང་སིས་གཙོ་བོ་བོད་ལྗོངས་ཀྱི་རྫ་དཀར་
རིག་གནས་གསར་གཏོད་ཐོན་རྫས་དང་། རྫ་
དཀར་རྩེ་གྲ་འགྲེམས་སྟོན་དང་ཕྱིར་འཚོང་། དེ་
བཞིན་བོད་ལྗོངས་ཀྱི་རྫ་དཀར་བརྩམས་ཆོས་གསར་
གཏོད་ཇུས་འགོད་དང་ལག་རིས་གསར་རྩོམ་སོགས་
གཉེར་སྐྱོང་བྱས་ནས་ཀྲུང་ཧྭ་ཡི་སྲོལ་རྒྱུན་རིག་གནས་
སྤེལ་རེས་དང་རྒྱུན་འཛིན་བྱ་རྒྱུར་གཞོལ་བཞིན་
ཡོད། ས་གནས་དེ་གའི་ཤེས་ལྡན་མི་སྣ་དེ་བས་མང་
བ་གསོ་སྐྱོང་བྱ་ཆེད། པདྨ་ནོར་འཛིན་གྱིས་བོད་
ལྗོངས་ལས་རིགས་ལག་རྩལ་སློབ་གླིང་ཁག་དང་།
སློབ་གྲྭ། ཁེ་ལས་བཅས་དང་མཉམ་ལས་བྱས་ཏེ་
ལག་ཤེས་པའི་སྙིང་སྟོབས་རྒྱུན་འཛིན་བྱས་ཡོད།
མིག་སྔའི་བར་པདྨ་ནོར་འཛིན་དང་བོད་ལྗོངས་ལས་
རིགས་ལག་རྩལ་སློབ་གླིང་གིས་མཉམ་འབྲེལ་ཐོག་
ཐོན་ལས་དང་སློབ་ཁྲིད་མཉམ་འདྲེས་དང་། སློབ་
གྲྭ་དང་ཁེ་ལས་མཉམ་ལས་དུས་ཐེངས་7བྱས་ནས་
སློབ་གྲྭ་དེའི་སློབ་མ་201ཀུང་སིའི་ལས་མིར་བསྡུས་
པ་དང་། རིན་མེད་ངང་ཟ་འཐུང་དང་སྡོད་ཁང་
མཁོ་འདོན་བྱས་པར་མ་ཟད། འགན་བཅོལ་ལྔ་
དང་མ་དངུལ་གཅིག་ཀྱང་གཉེར་ཡོད། གཞན་ཡང་
ཀུང་སིས་ད་དུང་ས་གནས་དེ་གའི་ངལ་རྩོལ་ནུས་
ཤུགས་50ལྷག་ཙམ་ལས་ཞུགས་ཐུབ་པར་བྱས་ཡོད།

2022ལོའི་ཟླ་5པར་རང་སྐྱོང་ལྗོངས་སློབ་
གསོ་ཐིང་གིས་པདྨ་ནོར་འཛིན་ལ“ཐོན་སློབ་མཉམ་
འདྲེས་སློབ་ཁྲིད་ཀྱི་དཔེ་སྟོན་རྟེན་གཞིའི”བྱང་བུ་
སྤྲད་པ་དང་། བོད་རིགས་ཀྱི་སློབ་ཆེན་སློབ་མ་གསོ་
སྐྱོང་དང་ས་གནས་དེ་གའི་ཞིང་འབྲོག་པ་200ལྷག་
ཙམ་གྱི་ལས་ཞུགས་ཀྱི་གནད་དོན་ཐག་གཅོད་བྱས་
ཡོད། མ་དངུལ་བསྡོམས་འབོར་སྒོར་དུང་ཕྱུར་5.6
བཏང་བའི་པདྨ་ནོར་འཛིན་ལྷ་ས་གྲོང་ཁྱེར་རིག་
གནས་ཡུལ་སྐོར་གསར་གཏོད་ཐོན་སློབ་མཉམ་འདྲེས་
ཐོན་ལས་གླིང་ཡང་ཉེ་དུས་ཐོན་སྐྱེད་བྱེད་འགོ་ཚུགས་
རྒྱུ་ཡིན་པ་དང་། བསྐྲུན་རྗེས་སྔོན་དཔག་བྱས་ན་ས་
གནས་དེ་གའི་ངལ་རྩོལ་ནུས་ཤུགས་420ལས་ཞུགས་
ཐུབ་རྒྱུ་རེད། ལྷུན་གྲུབ་རྫོང་ནས་ཡོང་བའི་བསྟན་
འཛིན་པདྨ་ནོར་འཛིན་དུ་ལས་ཀ་བྱས་ནས་ལོ་གཉིས་
ལྷག་ཙམ་ཕྱིན་ཡོད། ཁོང་གིས་ང་ནི་རི་མོ་འབྲི་
མཁན་ཞིག་ཡིན། ཆུང་དུས་ནས་རི་མོ་འབྲི་རྒྱུར་ཧ་
ཅང་དགའ་པོ་ཡོད། རང་ཉིད་ཀྱི་དགའ་ཕྱོཊ་བྱ་
གཞག་ཏུ་འགྱུར་ཐུབ་པ་དང་། དུས་མཚུངས་ཕུལ་
བྱུང་གི་སྲོལ་རྒྱུན་རིག་གནས་རྒྱུན་འཛིན་ཐུབ་པས་
ལས་ཀ་དེར་དོན་སྙིང་ཆེན་པོ་ལྡན་ཡོད་ཅེས་བཤད།

པདྨ་ནོར་འཛིན་འགྲེམས་སྟོན་ཁང་དུ་སྐྱོད་
སྐབས་མཛེས་སྡུག་ལྡན་པའི་ནོར་གནག་གི་རུས་པའི་
ཐོན་རྫས་སྣ་ཚོགས་ཀྱིས་མི་རྣམས་ཀྱི་མིག་དབང་ཅིག་
ཅར་དུ་འཕྲོག་གི་ཡོད། ཐོན་རྫས་དེ་དག་ཚང་མར་
བོད་ལྗོངས་ཀྱི་ཕུལ་བྱུང་རིག་གནས་ཀྱི་གཞི་རྒྱུ་འདུས་
ཡོད། པདྨ་ནོར་འཛིན་གྱིས་ཀྲུང་ཧྭ་ཡི་རྫ་དཀར་

རིག་གནས་དང་བོད་ལྗོངས་ཀྱི་སྲོལ་རྒྱུན་རིག་གནས་
མཉམ་འདྲེས་གཏིང་ཟབ་ཏུ་བཏང་ནས་བོད་ལྗོངས་
ཀྱི་རིག་གནས་དང་སྒྱུ་རྩལ་གྱི་ཁྱད་ཆོས་ལྡན་ལ་རྩེར་
སོན་གྱི་ནོར་གནག་གི་རུས་པའི་ཐོན་རྫས་དང་། རྫ་
དཀར་ཐོན་རྫས། ཡུལ་སྐོར་དྲན་རྟེན་དངོས་
རྫས། འཚོ་བའི་མཁོ་ཆས་བཅས་སྔོག་འདོན་ཧུར་
ཐག་བྱས་པ་དང་འབྲེལ་སྒྱུ་རྩལ་ཐོན་རྫས་དེ་དག་ཁྱེར་
ནས་བོད་ལྗོངས་ནས་རྡོག་ཐོན་བྱས་ཏེ། འགྲེམས་
སྟོན་དང་འགྲན་བསྡུར་ཆེ་གྲས་སྣ་ཚོགས་ནང་ཞུགས་་
པ་དང་། བོད་རིགས་ས་ཁོངས་ཀྱི་ཁྱད་ཆོས་དང་
ཕུལ་བྱུང་གི་སྲོལ་རྒྱུན་རིག་གནས་མི་དེ་བས་མང་བར་
རྒྱུས་ལོན་ཐུབ་པར་བྱས་ཡོད།

བོད་ལྗོངས་གྲོང་འཕེལ་པདྨ་ནོར་འཛིན་རིག་
གནས་འཕེལ་རྒྱས་ཚད་ཡོད་ཀུང་སིའི་ཏང་ཀྲི་པུའུ་ཡི་
ཆེད་ལས་ཧྲུའུ་ཅི་གཞོན་པ་ཀྲང་ཤིན་གྱིས་ང་ཚོས་མཚོ་
བོད་ས་མཐོའི་ཐོན་ཁུངས་ཀྱི་ཁྱད་ཆོས་ལ་མུ་མཐུད་
གཞི་ཚུགས་པ་དང་། ཐོན་སྐྱེད་ནུས་ཤུཊ་གསར་པ་
འཕེལ་རྒྱས་ཤུཊ་ཆེན་གཏོང་བ། ཐོན་རྫས་ཀྱི་སྣ་ཁ་
རྒྱུན་ཆད་མེད་པར་ཕུན་སུམ་ཚོཊ་སུ་གཏོང་བ་བཅས་
བྱས་ཏེ། ཀྲུང་ཧྭ་ཡི་བོད་ལྗོངས་རྫ་དཀར་གཞི་རྟེན་
དུ་བྱས་ནས་ཕུལ་བྱུང་གི་ཀྲུང་ཧྭ་ཡི་རིག་གནས་དང་
བོད་ལྗོངས་ཀྱི་ཁྱད་ཆོས་ཟབ་མོ་ལྡན་པའི་རིག་གནས་
རྒྱུན་འཛིན་དང་ཁྱབ་གདལ་བཏང་ཐོག ཀྲུང་ཧྭ་ཡི་
ཕུལ་བྱུང་གི་སྲོལ་རྒྱུན་རིག་གནས་རྒྱུན་འཛིན་དང་
ཁྱབ་གདལ་གཏོང་མཁན་ཞིག་བྱ་རྒྱུ་ཡིན་ཞེས་བཤད།

（བྱམས་པ་ཚེ་རིང་གིས་སྒྱུར་ཞུས་བྱས）

པདྨ་ནོར་འཛིན་ཀུང་སིས་བོད་ལྗོངས་སུ་ཕུལ་བྱུང་གི་སྲོལ་རྒྱུན་
རིག་གནས་ཁྱབ་གདལ་བཏང་བ། （པར་ངོས་དང་པོར་མཐུད）གསར་གཏོད་རང་

བཞིན་དོན་འཁྱོལ་བྱེད་དགོས་པ། ལྟ་སྐུལ་དོ་དམ་
ལ་ཤུགས་སྣོན་རྒྱག་པ་དང་ ། སྐུལ་ལྕག་ཚོད་
འཛིན། ལྟ་སྐུལ་འགན་འཁྲི་བདའ་འདེད་ལམ་སྲོལ་
འཛུགས་པ་དང་འཐུས་ཚང་དུ་གཏོང་བ། འབྱུང་
ཁམས་ཁ་གསབ་མ་དངུལ་བེད་སྤྱོད་ཡག་པོ་བྱེད་
པ། ལག་བསྟར་བྱེད་པའི་བརྒྱུད་རིམ་ཁྲོད་ཀྱི་ལྟ་
ཞིབ་ཚད་ལེན་དང་ལྟ་སྐུལ་དོ་དམ་ལ་ཤུགས་སྣོན་རྒྱག་
ན་བཅས་བྱེད་དགོས་ཞེས་གསུངས་པ་རེད།

ཚོགས་འདུའི་ཐོག གཏན་འཇགས་རྒྱུ་ནོར་
ཐོ་འགོད་བྱེད་པའི་ལོ་རྒྱུས་ཀྱི་ཤུལ་ལུས་གནད་དོན་
ཐག་གཅོད་བྱེད་པའི་ལག་བསྟར་བསམ་འཆར་
དང་། བེད་མེད་དུ་ལུས་པ་དང་ཕན་འབྲས་ཐོན་
ཆུང་བའི་ས་ཆ་བེད་སྤྱོད་ལེགས་པར་བྱ་རྒྱུར་སྐུལ་
འདེད་བཏང་ནས་དང་སྤུས་ཚད་མཐོ་བའི་འཕེལ་
རྒྱས་ལ་སྐུལ་འདེད་གཏོང་རྒྱུའི་ལག་བསྟར་བསམ་
འཆར། ཁྲིམས་འགལ་གྱི་འཛུགས་སྐྲུན་གསར་དུ་
ཐོན་རྒྱུར་ཚོད་འཛིན་ནན་པོ་བྱེད་པའི་ལས་དོན་
བསམ་འཆར་བཅས་གཏན་འབེབས་བྱས་པ་དེས་
གཏན་འཇགས་རྒྱུ་ནོར་ཐོ་འགོད་བྱེད་པའི་ལོ་རྒྱུས་ཀྱི་
ཤུལ་ལུས་གནད་དོན་ཐག་གཅོད་གང་མགྱོགས་
དང་། ས་ཆའི་ཐོན་ཁུངས་ནུས་ལྡན་ངང་བེད་སྤྱོད་
བྱ་རྒྱུར་སྐུལ་འདེད་བཏང་ནས“འགལ་བ་གཉིས”ཀྱི་
འཕར་ཚད་ཚོད་འཛིན་ནན་པོ་བྱ་རྒྱུར་ཕན་ནུས་ངེས་
ཅན་ཐོན་རྒྱུ་ཡིན་པས། ལམ་ལུགས་ལག་བསྟར་ནན་
པོ་བྱས་ཏེ་ལས་ཀའི་གོ་རིམ་ལེཊ་སུ་གཏོང་བ་དང་།
ལས་ཀའི་ཆོས་ཉིད་འཚོལ་ཞིབ་བྱེད་པ། ལག་བསྟར་
བྱེད་ཤུགས་ཆེ་རུ་གཏོང་བ་བཅས་བྱེད་དགོས་པ་

དང་། ཆེད་དོན་གསོ་སྦྱོང་བྱས་ཏེ་རང་བྱུང་ཐོན་
ཁུངས་གཏོཊ་སུ་སྲིད་ཇུས་གསོ་སྦྱོང་དང་དྲིལ་བསྒྲཊ་
གསལ་འགྲེལ་སོགས་ཀྱི་ལས་དོན་རྒྱ་ཁྱབ་ངང་སྤེལ་
ནས་གོམ་སྟབས་གཅིག་གྱུར་གྱིས་སྲིད་ཇུས་དོན་
འཁྱོལ་ཡོང་བར་སྐུལ་འདེད་གཏོང་དགོས་པ། ལྟ་
སྐུལ་ཞིབ་བཤེར་དང་དཔྱད་ཞིབ་བྱེད་ཤུགས་ཆེ་རུ་
བཏང་ནས་ལོ་འཁོར་གྱི་དཔྱད་ཞིབ་གདེང་འཇོག་
ལམ་སྲོལ་འཛུགས་པ་དང་། འཐུས་ཚང་དུ་གཏོང་
བ། སྲིད་ཇུས་ཀྱི་ནུས་པ་ཆེ་རུ་གཏོང་བ་བཅས་བྱས་
ནས་གདུབ་ཟུམ་རྣམ་པའི་ལས་ཀ་དང་སྲིད་ཇུས་དོན་
འཁྱོལ་ཡོང་བར་སྐུལ་འདེད་གཏོང་དགོས་པ། སྲིད་
ཇུས་དཔྱད་དཔོག་བྱེད་ཤུགས་ཆེ་རུ་བཏང་ནས་སྲིད་
ཇུས་ལག་བསྟར་དང་ཕན་འབྲས་དཔྱད་དཔོག་ཟུང་
འབྲེལ་བྱས་ནས་བརྒྱུད་རིམ་ཧྲིལ་པོར་རྗེས་སྙེགས་
དཔྱད་དཔོག་བྱས་ཏེ། སྲིད་ཇུས་དང་བརྒྱུད་རིམ་
རྒྱུན་ཆད་མེད་པར་འཐུས་ཚང་དང་ལེགས་སུ་གཏོང་
དགོས་པའི་ནན་གསུངས་གནང་བ་རེད།

ཚོགས་འདུའི་ཐོག དུས་བཀག་ལྟར་ཚད་
ལྡན་རང་བཞིན་གྱི་ཡིག་ཆར་གཙང་བཤེར་དང་མེད་
པར་བཟོས་ནས་སྲིད་འཛིན་ལས་ཁུངས་ཀྱིས་ཁྲིམས་
ལྟར་སྲིད་འཛིན་བྱེད་པར་སྐུལ་འདེད་གཏོང་བ་
དང་། ཁྲིམས་ལུགས་གཅིག་གྱུར་སྲུང་སྐྱོང་། མི་
དམངས་མང་ཚོགས་ཀྱི་ཁྲིམས་མཐུན་ཁེ་དབང་འགན་
སྲུང་། སྲིད་གཞུང་ལ་ཀུན་གྱིས་ཡིད་ཆེས་བྱེད་ཚད་
སྲུང་སྐྱོང་བཅས་བྱེད་དགོས་པའི་བླང་བྱ་བཏོན་ཡོད།

ཚོགས་འདུའི་ཐོག་ད་དུང་དོན་དག་གཞན་
དག་ལ་ཞིབ་འཇུག་གནང་བ་རེད།

（ཕུར་སྒྲོན་གྱིས་སྒྱུར་ཞུས་བྱས）


